3 тур 2016-2017 уҡыу йылы.
9 - 11 кластар өсөн интернет-олимпиада  һорауҙары
1. Түбәндә бирелгән шиғыр юлдарынан өс төрлө тел күренешен билдәләргә: 1) морфологик үҙенсәлекте; 2) һүҙҙәрҙең лексик үҙенсәлеген; 3) синтаксик үҙенсәлеген.
1) морфологик үҙенсәлек: 1-се эйәлек затында исемдәр – ҡыштарым, йөрәгем, уйҙарым, телдәрем, яҙмышым.
2) һүҙҙәрҙең лексик үҙенсәлеге:
Әйләнә (түңәрәк буйлап йөрөй) – әйләнә (икенсе нәмәгә әүерелә) – омонимдар;
Шаҡ ҡатып – фразеологик берлек;
Йөрәгем яраһын – метафора;
Әйләнә ауылдар, ҡалалар – йәнләндереү;
Ҡайғы – шатлыҡ- антонимдар;
Сыбалған, таралған – контекстуаль синонимдар;

Уйҙарым теҙелә – йәнләндереү;

Сәйлән – диалект һүҙ, мунсаҡ, мәрйен төшөнсәһе.
телдәрем бәйләнә – фразеологик берлек;
яҙмышым әйләнә – йәнләндереү;
Түңәрәк бәхеткә – эпитет.
3) синтаксик үҙенсәлеге: ҡатмарлы синтаксик ҡоролма – теҙем бирелгән.
2. Шиғырҙағы аҫтына һыҙылған һүрәтләү сараларының төрөн билдәләргә, мәғәнәләрен аңлатып яҙырға.
Ҡояш йоҡлай, ай ҙа иҙрәгән – йәнләндереүҙәр;
йыр-моң көтә – йәнләндереү;
Сирендәргә ҡуша үҫкәнме ни – сағыштырыу;
Яҙ нурына – метафора;

төрөнөп һөйөү килгән – йәнләндереү.
3. Аҫтына һыҙылған һүҙҙәрҙең яһалышын билдәләргә, һөйләмдең ниндәй киҫәге һәм ниндәй һүҙ төркөмө булыуын аңлатып яуап яҙырға. 
Иҫә елдәр, әйҙәй-әйҙәй болоттарҙы,

Аға ваҡыт, йота-йота минуттарҙы.

Елдәрҙе лә, ваҡытты ла яра-яра, йәшлек бара оло юлдан,

Йәшлек бара (Рәшит Назаров).
Аҫтына һыҙылған һүҙҙәр – ҡушма ҡылымдарҙан яһалған хәл ҡылымдарҙың 1-се төрө. Улар һөйләмдә хәл функцияһын башҡара.
 4. Шиғырҙа аҫтына һыҙылған һүҙбәйләнештәрҙең яһылышы буйынса төрөн билдәләргә:

гөлгә  ҡуна – башҡарылыу;
ҡойондо төшөп йылғаға – башҡарылыу;
Тау үренә баҫып йылмая – башҡарылыу.
5. Аҫтына һыҙылған һүҙҙәр һөйләмдең ниндәй киҫәге булып килгәндәр: 
Һағышланам таңдар менән (ҡасан? Хәл)
Моңаям кистәр менән. (ҡасан? Хәл)
Ниңә мине дөрләтмәйһең

Тылсымлы хистәр менән. (нимәләр менән? Тултырыусы). 
6. Түбәндә бирелгән шиғырҙа ниндәй һүҙ формалары бирелгән:

Ай-һай, ғәжәп кеше лә һуң

 Беҙҙең Сабирйән!

Эрелеккә – эре түгел,
Әммә сабыр йән (Р. Назаров). 
Сабирйән – сабыр йән – был һүҙҙәр омонимдар. Төрлөсә яҙылһа ла, бер төрлө ишетелгән омонимдар омофондар тип атала.
7. Шиғырҙа һөйләмдәрҙең төрөн билдәләргә, бындай конструкциялар нисек атала,  дөрөҫ яуап яҙырға:

Бөйөктәрҙең була төрлөләре,

Була яҡшыһы һәм яуызы.

Бөйөктәрҙә бөйөк серҙәр бар, тип,

Тормайыҡсы асып ауыҙҙы.


Бөйөктәрҙең осоштары бейек,


Бөйөктәрҙә – бөйөк тарафтар.


Бөйөктәрҙең хатаһы ла бөйөк,


Бөйөктәрҙә бөйөк хәүеф бар (Рәшит Шәкүр).
Ҡатмарлы синтаксик ҡоролма – теҙем бирелгән.
8. Һөйләмдәрҙә ни өсөн һыҙыҡтар ҡуйылған?
Был тормоштоң әсе еле һинең

Яңағыңа әле сапмаған.

Һин бит – көнгә әле яңы үрләп

Бөрөләрен асҡан аҡ саған.

Ҡулҡайҙарың эйәгеңә ҡуйып

Ултырыуың – әле бер көлкө.
Уйланыр ҙа сағың булмай ҡалмаҫ,

Йәшәгәстен ерҙә бер килке (Х. Назар). 

Һыҙыҡтар эйә менән хәбәр араһында ҡуйылған.
9. Аҫтына һыҙылған һүҙҙәрҙең мәғәнәһен аңлатырға, Жәлил Кейекбаев ниндәй тел күренешен ҡулланған:  

Яҡшатлы, бер табаҡтан ашап йөрөй, йәнен ҡул осона тотоп, эт күрмәгәнде күреп, ниндәйҙер бер төйөн – былар фразеологик берәмектәр.            
10.  Бирелгән шиғыр юлдарының идея йөкмәткеһе, художество һәм лексик үҙенсәлеге ниндәй саралар менән сағылдырылған:
Шиғырҙа Салауат менән Әминәнең осрашыуы, бер-береһенә мөхәббәте һүрәтләнгән. Бының өсөн шағирә кәм һөйләмдәр, бер составлы һөйләмдәр, диалог, пейзажды һүрәтләү, художество һүрәтләү сараларын ҡулланған. 
Мәҫәлән, йәнләндереүҙәр: һөйләшәләр икән япраҡтар, тауыш килә ҡолаҡҡа, һиҫкәнде яр, күгәренде көмбәҙ, һағайҙылар, тулҡын ялай уны һуҙылып, шып-шым булды елдәр, баш эйҙеләр гөлдәр, тамаҡ ҡырҙы ҡош-ҡорт. 
Эпитеттар: изге таллыҡта.

11. Һөйләмдәрҙең схемаһын төҙөргә, төҙөлөшө буйыса ниндәй һөйләм, аҫтына һыҙылған һүҙҙәр һөйләмдең ниндәй киҫәге булып килә: 
Эй, ҡоштарҙың шыҡыйып та осоуҙары, (эйә)
Иңләп-буйлап, һауаларҙы ҡосоуҙары! (эйә)
Эй, йөрәктең аҡ шоңҡарҙай талпыныуы, (эйә)
Бейектәрҙән бейектәргә артылыуы! (эйә)
(бер составлы атама һөйләмдәрҙән торған ҡатмарлы синтаксик ҡоролма – теҙем). 
12. Аҫтына һыҙылған һүҙҙәрҙең яһалышын билдәләгеҙ, һөйләмдә башҡарған вазифаларын дөрөҫ билдәләргә:

Зәңгәрендә – мөхәбәттер (“зәңгәр” тигән сифат исем урынында килгән, зат һәм килеш ялғауҙарын ҡабул иткән. Һөйләмдә – эйә).
Оялсан тажын – “оял” тигән ҡылымдан “сан” яһаусы ялғауы менән яһалма сифат яһалған, һөйләмдә – аныҡлаусы.
Һаубуллаштым – “һау” сифаттан һәм “бул” ҡылымдан ҡушма ҡылым яһалған, һөйләмда – хәбәр.
13. Түбәндәге шиғыр юлдарында ниндәй морфологик үҙенсәлек сағылдырылған, һәм был конструкция нисек атала?
Сәскәләре, йылмайышып, (хәл әйтеме айырымланған)
Ҡарай тура күҙҙәремә. 
14. Аҫтына һыҙылған һүҙбәйләнеш һөйләмдә ниндәй синтаксик функция үтәй, халыҡ телендә ҡулланылған конструкцияны табып, аңлатып яҙырға:
байып барған ҡояш – өҫтәлмәлек айырымланған.
уны күреп – хәл әйтеме айырымланған, сөнки хәл әйтеме менән хәбәр араһында “уны” һүҙе тора.
Халыҡ телендә ҡулланылған конструкцияла айырымланыуҙар булмай: Хатта байып барған ҡояш кире уны күреп боролдо.
15. Түбәндәге һөйләмдәрҙән төрлө образдар, картиналар  тыуҙырыу, һынландырыу, һүрәтләү өсөн ҡулланылған телмәр сараларын табып, уларҙың нисек аталғанын билдәләргә, өҙөк ниндәй стилдә яҙылғанын билдәләп, тулы яуап яҙырға.
Өҙөк матур әҙәбиәт стилендә яҙылған. 
Автор фразеологик берәмектәр ҡулланған: эсте ҡорт кимерә, танауға ла еҫ керҙе, һыр бирмәйем, эсте ниҙер кимерергә тотона,  ҡаҡҡан бағаналай туҡтап ҡалам, күңел – ҡанатлы ҡош, әҙәм рәтендә йөрөргә, һүҙ бирәм, күҙҙән үткәрәм. 
16. Мәғәнәләре, вазифалары менән бер-береһенә ҡаршы, шул уҡ ваҡытта бәйләнеү юлдары менән генә айырыла торған һүҙбәйләнештәрҙе табып билдәләп, дөрөҫ яуап яҙырға: 
Миңә донъя һаман йылмайҙы…

Берсә мыҫҡыл, берсә һынау менән,

берсә наҙлап, берсә әсенеп.

Ул йылмайҙы миңә,

йә ап-асыҡ,

йә аҫтыртын ғына, йәшереп… 
Был һүҙбәйләнештәр антитеза күренешен аңлата.
17. Түбәндәге шиғырҙа һүрәтләү (тасуирлау) ниндәй саралар ярҙамында яһалған, һәм был һүрәтләү саралары нисек атала, дөрөҫ яуап яҙырға:
Елдәрҙән – сафлыҡ,  болоттарҙан - аҡлыҡ – метафоралар.
Хаҡлыҡ, паклыҡ – контекстуаль синонимдар.
Тәрәнәйҙе маңлай һырҙарым – йәнләндереү.
Ҡайғы-һағыш – синонимдар;
Офоҡтарға мандым күҙҙәрем – метафора;
Ап-аҡ булды сикә сәстәрем – метафора;
Шатлығымды елгә һибеп үттем – метафора;

Ҡайғымды ергә сәсмәнем- метафора;
Буш хыялдар – эпитет.
18. Күркәм әҫәрҙәрҙә ысынбарлыҡтағы күренештәрҙе баҙыҡ та, һынлы ла итеп төрлө буяуҙар менән тасуир итә алырлыҡ телмәр саралары художество һүрәтләү саралары тип атала. Уларға фигуралар, ассоциатив һүрәтләү саралары - троптар, лексик саралар инә
ҙур, бөйөк ләззәт – эпитет;
йәйҙең толомонда сулпыларҙың сыңлап торғаны – метафора;
биҙәкле еңен һелтәй биреп, дер һелкетә баҫып донъяны, ҡырҙар буйлап август бейеп йөрөй – кәйефләнеп алған, көр сағы – йәнләндереү;
самаһыҙ ҙур ҡояш туҫтағы – метафора;
Шат көлөшөү – эпитет;
йырлап бал һуҙғандай – сағыштырыу;
игендәргә һуҙа туҫтағын – метафора;
Үҙе бейей һаман, үҙе эсә – йәнләндереү.
 19. Шиғыр өҙөктәренең йөкмәткеһенә иғтибар итеп, уларҙа әсә теленең көсө, яғымлылығы, күркәмлеге нисек сағылғанын билдәләп, дөрөҫ яуап яҙырға: 


Туған телем – моңло көйөм


Ҡолағымды иркәләй – йәнләндереү;

Яңғырашы шундай наҙлы – эпитет;

Йырлап аҡҡан шишмәләй – сағыштырыу;

Белем юлы – метафора;

Илтә тик яҡтылыҡҡа – йәнләндереү;

оло аҡыл  - эпитет;

Өйрәтә яҡшылыҡҡа – йәнландереү;
Туған тел – хазина, алтын, гәүһәр, ул ынйы – метафора.
Кеше теле ишеттерә, белештерә, телләштерә,кәңәштерә, сәкәштерә, әрләштерә, аҙаштыра, аңлаштыра – йәнләндереүҙәр;
матур тел – эпитет;
әткәм-әнкәм, әбекәм – эмоциональ-стиль саралар.
20. Һөйләмдең схемаһын төҙөргә, төҙөлөшө буйынса ниндәй һөйләм, аҫтына һыҙылған һүҙгә тулы морфологик анализ яһарға:
 Беҙ ҙә шулай ҡырҙан ҡайта инек,

 Ергә йондоҙ яуған саҡтарҙа, 

донъя ярып йырлап ҡайта инек                

көмөш ҡыңғыраулы аттарҙа.
[    ],  (    ), [   ].

(ҡатнаш ҡушма һөйләм: 1-се – баш һөйләм, ул ике составлы тарҡау ябай һөйләмдән тора; 2-се – эйәрсән ваҡыт һөйләм, 3-сө – үҙ аллы һөйләм, ул бер составлы билдәле эйәле һөйләмдән килгән).
Ҡыңғыраулы – ниндәй? Сифат, башланғыс формаһы – ҡыңғыраулы, «ҡыңғырау» тигән исемгә «лы» яһаусы ялғауы ҡушып яһалған яһалма сифат, шартлы сифат, дәрәжә менән үҙгәрмәй, һөйләмдә – аныҡлаусы.

